
திருக்குறள் எளிய உரை பொருள்

68. வினை செயல் வகை

(காரியத்தை வெற்றியுடன் செய்வது) சூழ்ச்சி முடிவு துணிவு எய்தல்; அத் துணிவு தாழ்ச்சியுள் தங்குதல் திது. 671 ஒரு காரியத்தைச் செய்யத் தொடங்குமுன், அதைச் செய்வதா வேண்டாமா என்று ஆலோசிக்க வேண்டும். செய்வதற்குத் துணிந்தபின், தாமதம் செய்தால் தீமை ஏற்படும். துங்குக, துரங்கிச் செயற்பால, துங்கற்க, துரங்காது செய்யும் வினை. 672 தாமதமாகச் செய்ய வேண்டியதைத் தாமதமாகவும், விரைவில் செய்ய வேண்டியதை விரைவாகவும் செய்ய வேண்டும். ஒல்லும் வாய் எல்லாம் வினை நன்றே; ஒல்லாக்கால், செல்லும் வாய் நோக்கிச் செயல். 673 முடியும் இடத்தில் எல்லாம் காரியங்களைச் செய்து முடிப்பது நல்லது. இயலாமல் போனால், பயன் படக்கூடிய இடத்தைக் கருதியாவது செய்ய வேண்டும்.

வினை, பகை, என்று இரண்டின் எச்சம், நினையுங்கால், தீ எச்சம் போலத் தெறும். 674 விடுபட்டுப்போன-எடுத்த செயல், ஏற்பட்ட விரோதம் ஆகிய இரண்டும் எஞ்சி நிற்பதை ஆராய்ந்து பார்த்தால், முழுவதும் அணைக்காத நெருப்புப் போல தெரியாமல் வளர்ந்து கெடுத்து விடும். பொருள், கருவி, காலம், வினை, இடனொடு ஐந்தும் இருள் தீர எண்ணிச் செயல்! 675 தேவையான பொருள், ஏற்ற கருவி, தகுந்த காலம், செய்யக் கூடிய காரியம், அதற்கான இடம் ஆகிய ஐந்தையும் தீர ஆலோசித்துப் பிறகு செய்ய வேண்டும்.

